
	తే.	
దొడ్డిపట్టుల నిల్వక త్రోవ నెవరి

నెదిరికొమ్ములఁ గ్రుమ్ముచుఁ గదిసి కోడె

తఱపులను బొడ్చుచును వడిఁ దవిలి ఱంకె

లిడుచుఁ బొగరెక్కి యుక్కున నడరి రెలమి.

	క.	
బెబ్బులులనైన మార్కొను

నబ్బురపుం జేవ గలిగి యాసతగిబ్బల్

నిబ్బరముగ నాఁడెంపుం

గుబ్బలు లిటు లయ్యె నేమొకో యన నలరున్.

ఆఁబోతులయుపద్రవమును బ్రజలు రాజుతోఁ జెప్పుట

	క.	
చెలరేఁగి యిట్టు లెల్లెడఁ

గలయం ద్రిమ్మరుచుఁ జాల గాసి యొనర్పం

దలఁకి పజ లెల్ల నపు డ

గ్గల మగుకడగండ్లఁ జిక్కి గములై సరగన్.

	తే.	
పనసపండులు దబ్బపం డ్లనఁటిపండు

లీడపండులు టెంకాయ లిప్పపూలు

చెఱకుఁగోలలు దేనియ ల్తఱుచుగాను

గొనుచుఁ బఱతెంచి రెకిమీనికొలువునకును.

	తే.	
అరిగి మెల్లన గవనికాపరులచేత

నేలకకుఁ దమరాకడ యెఱుఁగ జెప్పి

యతనియానతిఁ గైకొని వెతలు మఱచి

నగుచు నందఱు గొబ్బున నగరుసొచ్చి.

	సీ.	
మగమానికములక్రొన్నిగనికల్ దులకింప

            బలుతమ్మికెంపుమే ల్పసలు నింప

		 ఈ పేజీలో చివరి మార్పు 15 మార్చి 2022న 19:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

